QENDRA E TRASFERIMIT TE TEKNOLOGJIVE BUJQESORE VLORE

Paketé teknologjike pér prodhimin e fidanéve té hardhisé.

Hyrje

Pér mijéra vjet hardhia éshté shtuar né dy ményra: e para nga farat mbas
vendosjes né kushte mbirjeje, apo edhe nga mbirja natyrale, dhe e dyta éshté e
lidhur me mundésiné qé kané pjesé té€ ndryshme té hardhisé pér té prodhuar
rrénjé dhe pér tfi dhéné jeté njé bimé té re.

Shtimi me copa vegjetative ka qené teknika mé e pérdorur pér shtimin e
hardhisé deri né momentin e shfaqgjes sé& filokserés e cila ka detyruar té
prodhohen bimé népérmjet shartimit, nga kombinimi i dy partneréve nga bimé
gjenetikisht té ndryshme ku parneri qé shérben si nénshartesé éshté rezistent
apo tolerat ndaj filokserés.

Nevoja e prodhimit té fidanéve népérmjet shartimit t€ dy prindérve té€ ndryshém
ka ndikuar jo vetém né gjetjen e zgjidhjeve pér krijimin e bashkimit dhe
funksionimit n€ ményré perfekte té€ sistemit vaskular midis dy partneréve dhe
zhvillimin e ciklit biologjik normal si njé bimé e prodhuar nga fara apo copa por
edhe né nivel agronomik. Gjenotipet e pérdorura si nénshartesa jané€ hibride té
rrjedhura nga kryqgézimi i specieve té€ ndryshme té€ gjinisé€ Vitis, por qé kané
kérkesa té vecanta pér kushte klimatiko-tokésore dhe qé manifestojné edhe
mospérputhshméri me kultivarét e déshiruar né raste té vecanta.

Falé prodhimit dhe seleksionimit masiv né ditét e sotme ekzistojné njé numeér i
madh nénshartesash qé&, népérmjet analizés sé bashkéveprimit nénshartesé-
terren mundésojné zgjedhjen e nénshartesés né varési té€ karakteristikave té
tokés dhe ambjentit. Pér kéto vijné né ndihmé edhe tabela ekzistuese qé
tregojné pérshtatshmériné e nénshartesave sipas tipit té€ tokés (aciditetit,
kripézimit, kompaktésis€é, pérbérjes mekanike, thatésirés, tepricés sé
lagéshtisé, gélgeres, ndjeshmériné ndaj mungesés sé elementéve ushqyes etj.).

Pavarésisht referimit té kétyre tabelave, q& né literaturé jané disa llojesh, njé
tjetér aspekt éshté dhe shkalla e afinitetit té€ kultivarit me nénshartesén e
pérshtatshme pér njé terren té caktuar, pér té cilat ka gjithashtu studime té
shumta.

Zgjedhja e kombinimit té€ nénshartesés dhe mbishartesés dhe pérshtatja e tyre
me kushtet pedoklimatike ka njé rol mé t€ madh edhe se mjetet agronomike qé
rregullojné raportet vegjetative prodhues té bimeés.



Metodat e pérdorura pér prodhimin e fidanave té hardhisé, pérjashtuar rastet e
kryqézimit seksual e pérdorur pér prodhimin e hibrideve té reja, jané: metoda
klasike e shartimit né tavoliné dhe kallusimi né ambjente té€ kontrolluara,
metoda e kallusimit né té ftohté, metoda e shartimit né tavolin€ dhe mbjellja né
geska ose vazo mbas kallusimit, metoda népérmjet shartimit t€ gjelbér si dhe
metodat e shtimit in-vitro, mjaft té€ réndésishme sidomos pér shéndetésimin e
kultivaréve té infektuar.

I. Metoda klasike e prodhimit té fidanave té hardhisé népérmjet
shartimit né tavoliné.

Element té teknologjisé
1. Kushtet e teknike té€ materjalit pér shtim.

A) Mbishartesat e varietetit té€ kérkuar pér shtim duhet t€ merren nga vreshta
me bimé té identifikuara gjenetikisht dhe nga ana fitosanitare, té etiketuara qé
né kohén e prodhimit. Ligji pér certifikimin e fidanéve pércakton dhe detyrimet
pér prodhuesit e materialit té€ shtimit. Materialet e shumézimit té€ hardhisé té
pérdorura pér prodhimin e fidanéve pér mbjellje vreshtash, detyrimisht, duhet
té sigurojné pastértiné varietore dhe fitosanitare. Pér té plotésuar kété kérkesé
materialet e shumézimit lejohet té€ merren vet€ém né vreshtat “mémé” té
certifikuar e té autorizuar pér kété qéllim.

Pérjashtohen nga kérkesa e mésipérme rastet e punés seleksionuese,
eksperimentuese dhe kryerjes sé provave krahasuese.

Kategorité e materialit shumézues té hardhis€ q€ garantojné prodhimin e
fidanéve té pastér nga ana varietore dhe fitosanitare jané si vijon:
a. material fillestar ose parabazé,
b. material bazég,
c. material i certifikuar ose blloku “ mémé”.
Pérvec sa mé sipér materiali pér shartim duhet:
- Té keté sytha té pjekur dhe té pa démtuar;
- Té jené té pastra nga lozet, gjethet e fundet e sqetulloréve;
- Té kené diametér mbi 6.5 mm né majé dhe deri né 10-12 mm né bazé
dhe gjatési 50-60 cm dhe té amballazohen né tufa;
- Detyrimisht c¢do tufé duhet té shogérohet me etiketén pérkatése té
varietetit.
Ruajtja e materjalit bimor béhet duke e shtratifikuar né réré, torfé, tallash etj.,
ose né kushte frigoriferike.
B) Nénshartesat antifilokserike duhet té jené plotésisht té pjekura, té lidhura
né tufa me gjatési 45 cm, ose shuméfish i saj (zakonisht copat nga prodhuesit
pritenl.2m), me diametér né mesin e saj 6-10mm, té pastra nga ana
fitosanitare dhe té€ pajisura me etiketén pérkatése té€ tipit qé pérfagéson.



Ruajtja e tyre béhet njélloj si né rastin e mbishartesave, ose dhe té mbuluara
me réré lumi né gropa néntokésore.

2. Shartimi né tavoliné
Pér té realizuar shartimin é&shté e nevojshme ngritja e njé kompleksi
ambjentesh té cilét jané:

- Lokale pér ruajtje dhe shtratifikimine copave dhe kalemave;

- Depo ose basene pér trajtimin me ujé té materialit bimor me pérmasa
sipas kapacitetit prodhues;

- Ambjente té mbrojtura pér pérgatitjen e nénshartesave dhe té kalemave;

- Sallé shartimi né varési té€ kapacitetit prodhues e ndricuar miré dhe e
pajisur me té gjitha anekset e nevojshme (tavolina, stola, arka pér
shtratifikim, arka pér trasport, mjete pér parafinim, gérshéré e mjete
shartimi etj.);

- Ambient pér grumbullimin dhe pérgatitjen e materialit té€ shtratifikimit
(tallash, réré, torfé, perlit, dizinfektues etj.);

- Ambjent pér shtratifikimin e copave dhe salla ngrohje me mjetet e
nevojshme pér kontrollin e regjimit té€ temperaturés, ajrimit dhe
lagéshtisé.

Procesi i shartimit né tavoliné

- Pérgatitja e nénshartesave.

Dy-tre dité para shartimit tufat nxirren nga shtratifikimi dhe zhyten né ujé
derisa té fitojné lag€shtiné e nevojshme fiziologjike. Kjo kuptohet kur mbi
prerjet e béra térthor té copave del lirshém ujé né formé sumbullash. Mbas
késaj copat shpélahen miré dhe pérgatiten pér shartim. Béhet prerja e bazés
rreth 2 mm nén nyje dhe né rastet e nénshartesave mé té gjata béhet shkurtimi
i tyre 40+2 cm, normalisht béhet edhe heqgja e sythave duke 1éné vetém ata
bazalé, pér té evituat zhvillimin e tyre gjaté kallusimit ose né fidanishte.

- Pérgatitja e mbishartesave

Pasi tufat nxirren nga shtratifikimi zhyten né ujé pér 14-18 oré€, pastaj
shpélahen miré dhe priten mbi nyje me nga njé€ syth secila duke respektuar
gjatésiné mbi syth 1-1.2 cm. Ato i nénshtrohen dizinfektmit pér sémundje
kérpudhore qé ndikojné negativisht gjaté kallusimit. Kétij trajtimi mund t@i
shtohet edhe njé trajtim me solucione auksinike qé nxisin zénien. Pérqéndrimi i
tyre éshté né varési té llojit té pérdorur (30-50 mg/litér pér 20-30 minuta).

- Teknika e shartimit

Shartimi mund té béhet me doré ose me makina té posacme ku mé té
pérdorshmet jané ato qé béjné prerjen né€ formé Q (omega).
Né shartimin me doré parametrat teknike konsistojné:

- Ruajtjen e gjatésisé sé nénshartesés 4012 cm;

- Prerjen e mbishartesés menjéheré poshté sythit, e menjéhershme dhe e
lémuar (pa valézime), me njé kénd 45°. Me té njéjtin kénd béhet edhe
prerja e nénshartesés.

Mé pas vazhdohet me pérgatitjen e gjuhézés, e cila béhet duke filluar paksa
mbi palcé, paralel me prerjen e paré, né thellési sa gjysma e gjatésisé sé prerjes



sé paré. Zgjedhja e dy pjeséve pér shartim béhet duke respektuar diametrin e
njéjté té tyre. Mbas bashkimit duhet té realizohet pérputhshméri e ploté e
perimetrave té€ dy komponentéve té€ shartimit dhe lidhja népérmjet gjuhézés té
jeté e géndrueshme, té shtréngura fort me njéra tjetrén dhe me sa mé pak
hapésira té lira midis tyre. Gjatésia e copés bashké me kalemin duhet té
plotésojé standartet e domosdoshme.
Né shtimin me makineri apo me gérshéré shartimi, prerja e dy pjeséve té
shartimit dhe bashkimi i tyre béhet duke respektuar té njéjtat parime si né
rastin e shartimit me doré. Né varési té makinerisé, rendimenti i shartimit me
mjete €shté disa heré mé i larté se ai manual.
Mbas shartimit, njé punétor i specializuar bén kontrollin e shartimit dhe kalon
pér parafinim shartimet e rregullta. Parafina duhet té jeté né temperaturé jo mé
té larté se 70°C dhe e cilésisé sé miré. Pér té rritur fort€siné dhe cilésiné e saj
ajo mund té pérzihen né raport 20:1 me kollofon. Pé€r ¢cdo 1000 shartime
llogaritet rreth 2-2.5 kg parafiné.

3. Shtratifikimi
Metoda klasike pér shtratifikim pérdor arka druri ose plastike me dimensione
60x60x50 cm, tallash druri ose perlit i pérzier me torfé, i dezinfektuar dhe me
lagéshti 75-90% qé zakonisht béhet me ujé té€ ngrohté nga kaldaja. Né fundin e
arkés vendoset njé shtresé e kétij materjali me trashési 7-8 cm, ndérsa anash 5
cm. Vendosja e shartesave béhet duke i renditur né jo mé shumé se dy shtresa
duke ruajtur né njé nivel pikat e shartimit. Mbas renditjes hidhet perséri
tallash pér té plotésuar té gjitha boshlléget dhe vazhdohet me sistemimin e
shartimeve deri né mbylljen e arkés nga pjesa e lévizshme. Mbas mbylljes arkat
dezinfektohen edhe njéheré dhe mbulohen mbi kokat e shartuara 8-10cm dhe
etiketohen, ku shénohet varieteti, nénshartesa dhe data e shartimit.

4. Kallusimi
Sistemi mé i sigurt pér shumé aspekte éshté ai i kallusimit né ambjente té
ngrohta i aplikuar q€ nga 1896 nga Montpellier. Zakonisht arkat vendosen né
dhoma ku realizohet regjim rigoroz temperature dhe lagéshtie. Arkat vendosen
né rafte, por pér lehtési manovrimi éshté miré té€ mos vendosen mé shumé se
dy radhé. Madhésia e dhomave duhet té jeté e tillé q¢ mbushja e tyre dhe
vendosja nén regjim té€ mos kalojé dy-tre dité.
Regjimi hidrotermik gé mbahet né ditét e para té mbylljes s€ dhomés pér
temperaturén éshté 30-35 °C, ndérsa né ditén e treté temperatura ulet
gradualisht duke u stabilizuar né 24-26°C mbas dités sé€ 4-5, regjim qé mbahet
deri né pérfundim té kallusimit qé zakonisht pérfundon mbas 25-30 ditésh.
Lagéshtia ajrore e ambjentit mbahet né nivelin 80-85%, duke vendosur ené me
ujé, ndérsa ai i arkave duke béré spérkatje me pompa. N€ sisteme mé té
pérparuara lagéshtia mund té komandohet edhe me pajisje qé 1€shojné ujé né
formé mjegulle.
Njé aspekt tjetér i réndésishém i teknologjis€ éshté ajrosja népérjet qarkullimit
té ajrit duke u kujdesur qé mbi arkat me shartesa t€ mos bjeré direkt drita.
Kallusimi quhet i pérfunduar kur né€ zonén e shartimit éshté formuar njé unazé
e ploté kallusi me ngjyré krem né té verdhé, sythi éshté fryré (ose ka celur) dhe
fundi i copés ka krijuar njé rreth té holl€ kallusi (ose ka nxjerré rrénjé).



Pas késaj eleminohet ngrohja dhe dritaret e dyert hapen, arkat lévizen né
ambjente té ajrosura pér disa dité pér tu kalitur deri né€ momentin e mbjelljes
né shartesore.

5. Mbjellja né shartesore
Njé réndési merr pércaktimi i vendit té ngritjes sé& shartesores. Zakonisht
zgjidhen toka té lehta me pérbérje aluvionale ose rano-argjilore, té€ plehruara
miré, me ujra freatike mbi 1.5 m, té kulluara dhe né kushte té ujitshme.
Madhésia e shartesores éshté né varési té sasisé€ sé fidanéve por llogaritet qé
njé hektar shartesore kérkon 1-1.2 ha nénshartes€ dhe lha vresht mémeé
hardhi europiane.
Mbas kalitjes pér 3-5 dit€ shartesat seleksionohen duke larguar ato té
démtuara, té pakallusuara, me ngjitje jo té rregullt si dhe ato me sytha té
démtuar. Higen rrénjét e dala né pikén e shartimit dhe pincohen lastarét e
celur. Mbas késaj béhet parafinimi dhe shartesat jané gati pér mbjellje.
Né zonén e ulét bregdetare ku shartimet fillojné gé né mezin e shkurtit,
mbjellja né shartesore mund té fillojé¢ qé né fund té muajit mars dhe gjaté
muajit prill, por €shté miré qé té ménjanohen mbjelljet mbas dhjetéditorit té
paré té majit. Pér prodhuesit e fidanéve né zona mé té€ larta mbjellja mund té
shtyhet deri né 15-20 dité.
Mbjellja mund té béhet né dy ményra:

-Né billona té zakonshém;
-Né billona té mbuluar me plasmas té zi.

Té dyja metodat kérkojné njé toké té€ pérgatitur miré, té shkrifruar dhe né
varési té shkallés sé mekanizimit té mbjelljes e shkuljes pércaktohen edhe
distancat dhe pérmasat e billonave. Né pérgatitjen e billonave té€ zakonshém,
ato kané largési midis tyre 65-70 cm, dhe shartesat mbillen né distancé 8-10
cm larg njéri-tjetrit né thellési sa 2/3 e gjatésisé s€ tyre. Moment i réndésishém
éshté ngjeshja e miré e bazés sé€ tyre aq sa shartesat t€ mos shkulen me
lehtési. N& kété ményré né njé hektar shartesore mund té mbillen deri né
250.000 shartesa.
Né mbjelljen me billona té mbuluara me plasmas, billonat pérgatiten né formé
trapezi me gjerési 40-50 cm né bazén e sipérme. Mbas pérgatitjes ato
mbulohen me plasmas dhe né rastet e ujitjes me pika poshté tyre shtrihen
edhe tubacionet e ujit. Shartimet mbillen né distancé rreth 30 cm midis tyre
dhe béhet kujdes pér ngjeshjen e miré té bazés sé tyre me tokén.
Né té dy rastet mbas mbjelljes béhet ujitja duke mos e tepruar me sasiné e ujit.

6. Shérbimet né shartesore
Konsistojné né ujitjet e vazhdueshme kur lagéshtia bie nén 65% té kapacitetit
thithés, me norma 400-600 m3 ujé /ha.
Thyerjen e kores sé tokés (n€ ményrén e paré té mbjelljes) dhe mbajtjen pastér
té sipérfages nga barérat e kéqgia midis biméve dhe midis billonave.
Béhen plehrimet suplementare duke pérdorur kryesisht plehra azotike duke
filluar pas zverdhjes sé paré dhe duke e pérséritur sipas kushteve té pjellorisé
sé tokés me 70-80 kg/ha azot aktiv, 30-50 kg/ha P205, dhe 60-80 kg/ha
potas.



Zverdhja e fidanit konsiston né€ hegjen e rrénjéve nga mbishartesat dhe
largimin e lastaréve té dalé nga nénshartesa.

Trajtimet fitosanitare jané njé mjet pér ruajtjen e fidanit té prodhuar nga
sémundjet kerpudhore qé nxiten edhe nga vaditjet e shpeshta, por edhe njé
garanci pér njé fidan té shéndetshém. Eshté njé shérbim gé nuk tolerohet dhe
qé kérkon kujdes té vecanté duke pérdorur preparate kimike sipas natyrés sé
sémundjeve.

Ajo qé mbyll ciklin e prodhimit &€shté shkulja q&¢ mund té jeté me krahé ose e
mekanizuar.

Shkulja me krahé béhet duke béré njé kanal 10-15 cm larg bimés né thellési
40-50 cm, dhe me bel né drejtim pingul me té€ béhet shkulja e fidanit duke e
shtyré até drejt kanalit té€ hapur.

Shkulja me mjete mekanike éshté mé efikase dhe e domosdoshme né rastet e
prodhimit té sasive t€ médha té fidanit.

Mbas shkuljes fidanét seleksionohen sipas standarteve dhe lidhen né tufa
(zakonisht nga 25 copé/tufé) dhe u vendoset etiketa ku pérmban gjithé
elementét e nevojshém sipas kérkesave té njé certifikimi nga Enti Shtetéror i
Farave dhe Fidanéve.

Fidanét trasportohen né vendet e magazinimit dhe shtratifikohen deri né
momentin e shitjes, duke i vendosur né réré lumi té lagur.

II. Prodhimi i fidanave té hardhisé me kallusim né té ftohté

Né dallim nga metoda klasike e prodhimit té fidanéve té hardhisé, kjo dallohet
nga ményra e shtratifikimit dhe sigurimi i kushteve pér kallusim.

Né kété ményré shtimi shfrytézohet shtratifikimi né shtretér né ambiente té
jashtme, t€ mbuluar me plasmas trasparent. Fundi dhe anét e shtratit vishen
me plasmas dhe shtratifikimi béhet me réré lumi duke mbuluar vetém pjesén e
shartimit dhe mbi té€ né njé trashési 7-10 cm, me tallash ose perlit. Edhe né
kété rast béhet dezinfektimi dhe trajtimi me preparate kimike i materialit qé
pérdorim pér shtratifikim dhe sidomos né zonén e shartimit. Merren masa pér
ruajtjen e lagéshtisé né nivelet 80-85% dhe ajrimin e herépashershme duke
hapur tynelin.

Zgjatja e periudhés sé kallusimit né varési té kushteve té motit éshté 2-2.5
muaj dhe ndikon né pérqindje mé té ulét té zénieve né krahasim me prodhimin
e fidanéve me metodén klasike.

Gjithé pjesa tjetér e proceseve pér prodhimin e fidanéve nuk ka diferenca me
prodhimin e fidanéve duke béré kallusimin né ambjente me temperaturé té
kontrolluar.

Faktorét biologjik qé ndikojné né zénien e shartimit.
Eksperienca e gjaté né prodhimin e fidanéve té hardhisé ka evidentuar disa

momente qé kané ndikim né rezultatin pozitiv apo negativ. Eshté evidentuar
nevoja e prerjeve té freskéta dhe té rrafshéta, duke béré qé té kemi mé pak



geliza té vdekura, dhe rezultate mé té larta né shartime. Qelizat e indeve té
reja kané afté€si mé té larté pér tu ngjitur me ané té€ kallusimit kur ato vihen né
kontakt me njéra tjetrén. Né& momentin e prerjes si pasojé e efektit té plagés
stimulohet grumbullimi i disa léndéve hormonale qé ndikojné né ndarjen
gelizore dhe si rrjedhojé e sé cilés formohet kallusi. Qelizat e kallusit té€ dy
partneréve té shartimit mé& voné hyjné né lidhje midis tyre duke béré dhe
diferencimin dhe realizimin e lidhje organike e funksionale. Sharmendat e
hardhisé kané ndértim asimetrik. Formimi i kallusit éshté mé i madh atje ku
edhe fillon, n€ pjesén barkore t€ sharmendés, pastaj né anén kurrizore e mé
pak né anén e sheshté e té thelluar. Ky fenomen éshté i lidhur edhe me
pérmbajtjen e ndryshme té€ auksinave né pole té ndryshme té prerjeve. Kjo
shpjegohet pér arsye se gjaté kryerjes sé& shartimit drejtimi i prerjes sé
sharmendave ndikon né cilésiné e kallusimit. Né rastin e shartimit né tavoliné,
prerja e mbishartesés béhet menjéheré nén syth, ndérsa ajo e nénshartesés
béhet disi mé larté dhe kombinimi i nevojshém i diametrit té sharmendave.
Prerja né drejtim té sythit tek mbishartesa nxit kallusimin mé té shpejté né
pjesén fundore té gjuhézés, ndérsa pjesa e nénshartesés nxit formimin e
kallusit né pjesén skajore té prerjes qé béhet né té kundért té sythit, duke béré
né kété ményré favorizimin e njé kallusi uniform.

Shkalla e pjekurisé sé sharmendave éshté njé faktor tjetér qé ndikon né nivelin
e zénies. Pjesét e palinjifikuara miré nuk kané nivel té larté hormonal e
ushqyes duke ndikuar negativisht né€ shtimin qelizor né vendin e prerjeve,
prandaj nuk késhillohet pérdorimi i tyre.

Mosha e elementéve té shartimit e lidhur me nivelin hormonal té fazés sé rinisé
dhe raportin C/N, né favor té azotit, nxit aftésin€ mé té miré té zénieve né
bimét me moshé té re.

Lagéshtia fiziologjike e copave né momentin e shartimit ndikon né aktivitetin e
tyre duke dhéné efektin né cilésiné e zénies sé shartimit.

III. Metoda té tjera prodhimi fidani

Metoda té tjera alternative pér shtimin e hardhis€ jané edhe shartimi né
tavoliné dhe mbjellja direkt né shartesore pa kaluar né kallusim (ményré
shumé pak e pérhapur dhe qé kérkon edhe lidhjen e shartimit ).

Prodhimi i fidanéve né qeska ose kontineré me dherishte ose torfé, ku
vendosen shartimet gé kané gjendje té miré mbas fazés sé kallusimit pér
shartime sipas metodés klasike té prodhimit té fidanit. Kjo tekniké qé pérdoret
pér té plotésuar kérkesa té vecanta kérkon njé angazhim dyfish té vreshtarit
pasi fidanét kané aparat rrénjor dhe forcim té lidhjeve té shartimit delikat dhe
detyrimisht kérkon edhe mé shumé ujitje e pérkujdesje té tjera. Ka gjetur
zbatim né kushte té mungesés sé€ fidanéve té pérshtatshém pér kushte té



vecanta pedoklimatike, si dhe né rastet e zévéndésimeve té€ mbjelljeve té po atij
viti pér té ruajtur uniformitetin e biméve.

IV. Prodhimi i fidanit népérmjet shartimit té gjelbér

Né pérpjekje pér té kénaqur kérkesa pér rifreskimin e shpejté té vreshtave té
degraduar, né kushtet e mundésive jo gjithmoné té plota me materjal té ploté
dhe té shéndetshém, fidanishte té afirmuara kané realizuar teknika té reja
metodash shtimi pér hardhiné. Edhe né vreshtari jané zhvilluar sisteme té
prodhimit té fidanéve duke shfrytézuar material bimor té gjelbér té€ pa
linjifikuar.

Njé ményré tjetér éshté sistemi i shtimit té€ pérdorur né Francé i quajur
Greffenvert i cili ka dizenjuar njé sistem té ploté€ deri tek makinat pér realizimin
e shartimit té gjelbér dhe njé sistem té rritjes dhe trajtimit t€ biméve mémé.

Pér té realizuar prodhimin e fidanéve me kété system, bimét mémé té té dy
komponentéve té shartimit kultivohen né ambiente substrati inert dhe té
ushqyeri népérmjet plehrimit t€ shogéruar me ujitjen. Né varési té€ dendésisé sé
kultivimit té biméve mesatarisht mund té merren 15-17 lastaré/m?2 né javé
duke llogaritur dendésiné e biméve mémeél7 bimé mémeé/m?2. Pér bimét mémeé
té mbishartesés qé dendésia arrin 34 bimé/m?2, prodhimi mesatar éshté rreth
dy lastaré né javé.

Copa e nénshartesés minimalisht duhet té keté gjatésiné 22-25 cm dhe té keté
té paktén dy nyje. Né nyjen e sipérme lihet gjethja duke reduktuar sipérfagen
gjethore, pér té lejuar njé aktivitet fotosintetik, duke reduktuar aktivitetin e
traspirimit, ndérsa gjethet e tjera higen plotésisht.

Lastari i mbishartesés éshté i pérbéré nga vetém njé nyje né té cilén gjethja
reduktohet njélloj si né rastin e nénshartesés. Makinat e shartimit e pérdorura
pér kété tip prodhimi fidani, béjné prerje né formé “V” dhe bé&jné dhe bashkimin
e dy komponentéve té€ shartimit. Diametri i copave dhe lastaréve pér
funksionimin e makinés, duhet té jet€ midis 1.5-6 mm, ndérsa né ményré
manuale béhet fiksimi i shartimit duke pérdorur njé kapése me diametér mé té
vogél. Makina mund té arrijé deri né 300-500 shartime né oré, né varési té
aftésisé sé pérdoruesit pér té pérshtatur copa me dimensione té njéjta.

Shartimet mbas stimulimit me solucione gé nxisin rrénjézimin vendosen né
module me torfé me dimensione 10 cm lartési dhe 4 cm diametér dhe mé pas
vendosen né mini-serra té dezifektuara, sidomos pér Botrytis cinerea. Kéto
mini-serra jané té pajisura me sisteme té kontrollit té regjimit té temperaturés,
lagéshtis€ dhe ndricimit, ku shartimet kalojné fazén e kallusimit dhe té
rrénjézimit e cila zgjat rreth 3 javé. MéE pas shartesat i nénshtrohen
aklimatizimit dhe trapiantimit né vazeta me dimensione mé té médha, ose



geska, né kushte serre dhe mé pas mund té mbillen né fidanishte né toké pér
tu rritur dhe linjifikuar miré, ose mund té tregtohen edhe né€ vazo, si né rastin
e tregtimit té fidanéve me shartim né tavoliné brenda vitit.

Sistemi i tregtimit né vazeta apo geska me dherishte é€shté njé sistem me
standart té larté cilésie dhe sigurie pasi eleminon fazén e mbjelljes né toké
duke eleminuar mundésiné e infektimit nga sémundje virusale.

Sistemi iprodhimit té fidanéve népérmjet shartimit té gjelbér, jep mundésiné e
prodhimit gjaté gjithé harkut kohor té vitit, duke iu pérgjigjur kérkesave té
tregut né cdo kohé&, duke shfrytézuar njé sipérfage mé té reduktuar pér
prodhimin e njé numri mé té madh fidanésh.

Si aspekt negativ té€ késaj metode éshté nevoja pér pajisje e ambjente shumé
specifike qé kérkojné njé investimin fillestar. Sipas literaturés sé pérdorur,
kostoja e prodhimit té kétyre fidanéve éshté disi mé e ulét se metoda e
prodhimit té fidanéve né meényrén tradicionale duke pasur avantazhet e

siguris€ mé té madhe té pastértis€ fitosanitare, si dhe cilési mé té€ miré té
rrénjéve.

